Депутаттар – «Nur Otan» партиясы Фракциясының 
мүшелері еліміздің шығысында сайлаушылармен кездесті  

Қазақстан Республикасы Парламенті Мәжілісінің депутаттары – «Nur Otan» партиясы Фракциясының мүшелері Ж.А.Жарасов, И.С.Унжакова, Ж.А.Омарбекова Өскемен қаласының «Ана мен бала орталығы» ұжымымен кездесті. 
Орталық басшылығы депутаттарды мекеменің қызметімен таныстырып, мұнда кішкентай пациенттер үшін барлық жағдай жасалғандығы туралы ақпарат берді. Пациенттерді емдеу заманауи талаптар мен стандарттарға сәйкес жүргізіледі. 
Кездесу барысында депутаттар орталық ұжымына заң шығару жұмысының негізгі бағыттары, «Nur Otan» партиясының «Қазақстан-2021: Бірлік. Тұрақтылық. Жасампаздық» сайлауалды бағдарламасы бағыттарын жеткізді. Медициналық қызметтің сапасы мен қолжетімділігін жақсартуға бағытталған міндетті әлеуметтік медициналық сақтандыру мәселелерін талқылады. 

Сындарлы әңгіме барысында орталық қызметкерлері өздерін қызықтырған сұрақтар қойып, оларға толық жауаптар алды. 
Сонымен қатар, осы күні депутаттар – парламенттік фракция мүшелері В.И.Олейник, Е.А.Козлов өңірге жұмыс сапары аясында Ұлан ауданы Таврия ауылының тұрғындарымен кездесті. 

Кездесу барысында мәжілісмендер Қазақстан Республикасының Президенті К.Қ.Тоқаевтың «Сындарлы қоғамдық диалог - Қазақстанның тұрақтылығы мен гүлденуінің негізі» атты Қазақстан халқына Жолдауының басым бағыттарын түсіндірді. 

Ауыл тұрғындарына өзекті, толғандыратын сұрақтарға жауаптар берілді. Сонымен қатар, аз қамтылған отбасыларға Атаулы әлеуметтік көмек және жәрдемақы тағайындау ережелері, педагогтардың мәртебесін арттыруға бағытталған қабылданған «Педагог мәртебесі туралы» Заңның негізгі нормалары түсіндірілді. 
